
賀張待賓奏克捷狀

作者：張九齡　唐

本作品收錄於《全唐文/卷0288》

右：高力士宣示臣等張待賓表。臣等前因奏事，親承聖旨，懸料數日當有捷書，及此使

至，皆如睿略。但狂胡背誕，圍逼軍州，凶力固已困窮，邊城一無所損。臣等伏料此賊，

早是破傷，大眾遠來，窬月迺去，馬羸則多死，人苦則計生，本是烏雜之徒，足徵破亡

之漸。此皆皇威遠讋，氛祲坐銷，豈伊邊人，所能自保？臣等幸忝樞近，承奉聖謨，邊

捷有符，不勝慶悅。謹奉狀陳賀以聞，仍望宣付史館。謹奏。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

Public domainPublic domainfalsefalse

X-GORB Books | zh.wikisource.org | CC BY-SA 4.0 1 / 1


